
Umsögn um breytingu á aðalskipulagi Rangárþings 
ytra vegna Tunguvirkjunar
Vísað er til erindis Rangárþings ytra dags. 12. nóvember 2025 þar sem óskað var umsagnar 
Umhverfis- og orkustofnunar um breytingu á aðalskipulagi Rangárþings ytra vegna 
Tunguvirkjunar.

Samkvæmt erindinu er markmið aðalskipulagsbreytingarinnar breytingar á landnotkun í 
aðalskipulagi Rangárþings ytra 2016-2028 vegna fyrirhugaðrar virkjunar í landi Keldna þar 
sem landnotkun undir virkjunarsvæðið verði gert að iðnaðarsvæði.

Vatnamál

Umhverfis- og orkustofnun bendir á að þar sem breytingin gerir ráð fyrir vatnsaflsvirkjun þarf 
að fjalla um áhrif hennar á vatn í samræmi við lög nr. 36/2011 um stjórn vatnamála og 
vatnaáætlun 2022-20271 í greinargerð. Lögin ná yfir grunnvatn og allt yfirborðsvatn (þ.e. 
straumvötn, stöðuvötn, árósavatn og  strandsjó). 

Fram kemur í 28. gr. laganna þar sem fjallað er um réttaráhrif vatnaáætlunar, að opinberar 
áætlanir á vegum stjórnvalda, svo sem vegna skipulagsmála, náttúruverndar, orkunýtingar og 
samgangna, skuli vera í samræmi við þá stefnumörkun um vatnsvernd sem fram kemur í 
vatnaáætlun og lögum nr. 36/2011 um stjórn vatnamála. Jafnframt kemur fram að við afgreiðslu 
umsóknar um leyfi til nýtingar vatns og við aðra leyfisveitingu til framkvæmda á grundvelli 
vatnalaga, laga um rannsóknir og nýtingu á auðlindum í jörðu og um leyfi á grundvelli 
skipulagslaga og laga um mannvirki skal leyfisveitandi tryggja að leyfið sé í samræmi við þá 
stefnumörkun um vatnsvernd sem fram kemur í vatnaáætlun.

Við endurskoðun eða breytingu skipulagsáætlunar sveitarfélags skal, þegar við á, samræma 
skipulagsáætlunina vatnaáætlun innan sex ára frá staðfestingu vatnaáætlunar. Sveitarfélagið 
þarf að fjalla um og meta áhrif skipulagsins á vatnshlot þar sem það á við (þar sem fyrirséð er 
álag á vatn)2. Einnig bendir Umhverfis- og orkustofnun á að mikilvægt er að framkvæmdaraðilar 

1 Vatnaáætlun 2022-2027
2 Leiðbeiningar til sveitarfélaga um samræmingu skipulagsáætlana og leyfisveitinga við lög um stjórn 
vatnamála

http://vatn.is/haf-og-vatn/stjorn-vatnamala/vatnaaaetlun-2022-2027/
https://vatn.is/library/Skrar/Atvinnulif/Haf-og-vatn/Samraeming_skipulagsaaetlana_og_leyfisveitinga_vid_log_um_stjorn_vatnamala.pdf
https://vatn.is/library/Skrar/Atvinnulif/Haf-og-vatn/Samraeming_skipulagsaaetlana_og_leyfisveitinga_vid_log_um_stjorn_vatnamala.pdf

séu upplýstir um að ítarlegra áhrifamat þarf að liggja fyrir áður en leyfi fyrir framkvæmdir 
og/eða starfsemi er veitt. Þau framkvæmdaleyfi sem sveitarfélagið gefur út þurfa að vera í 
samræmi við stefnumörkun vatnaáætlunar og lög um stjórn vatnamála3. 

Leyfisveitingar Umhverfis- og orkustofnunar

Samkvæmt 4. gr. raforkulaga nr. 65/2003 þarf leyfi Umhverfis- og orkustofnunar til að reisa 
og reka raforkuver. Þá skal skv. 68. gr. vatnalaga nr. 26/1915 leita leyfis Umhverfis- og 
orkustofnunar til vatnsmiðlunar eða breytinga á henni ef flatarmál miðlunarlóns að því loknu 
er 1.000 fermetrar eða stærra við hæstu vatnsstöðu. Framkvæmdaraðili skal láta fylgja með 
umsókn sinni til Umhverfis- og orkustofnunar fullnægjandi gögn um undirlag, gerð og 
frágang fyrirhugaðrar stíflu. Ef framkvæmd vatnsmiðlunar er liður í virkjun fallvatns til 
raforkuframleiðslu skal miðlunarleyfið talið hluti af virkjunarleyfi samkvæmt raforkulögum og 
skal þá leita leyfis í samræmi við þau lög. 

Umhverfis- og orkustofnun bendir einnig á að skv. 1. mgr. 6. gr. laga nr. 7/1998 um 
hollustuhætti og mengunarvarnir skal allur atvinnurekstur, sem sótt er um starfsleyfi fyrir, vera 
í samræmi við skipulag. Umhverfis- og orkustofnun leggur því áherslu á mikilvægi þess að 
fram komi með skýrum hætti í skipulagstillögunni hvar leyfilegt sé að vera með starfsemi sem 
er starfsleyfisskyld hjá Umhverfis- og orkustofnun, eða heilbrigðisnefnd, til að hægt sé að 
meta hvort starfsemin samræmist skipulagi, skv. lögum nr. 7/1998 um hollustuhætti og 
mengunarvarnir og reglugerð nr. 550/2018 um losun frá atvinnurekstri og 
mengunarvarnaeftirlit.

Niðurlag

Umhverfis- og orkustofnun bendir á að ekki er fjallað um áhrif breytingar á aðalskipulagi á 
vatn, í samræmi við lög nr. 36/2011 um stjórn vatnamála. Þá bendir Umhverfis- og 
orkustofnun á að framkvæmdirnar eru leyfisskyldar hjá stofnuninni.

Virðingarfyllst,

María Guðmundsdóttir
Teymi leyfa og umsagna

Matthildur Bára Stefánsdóttir
Teymi leyfa og umsagna

3 Leiðbeiningar fyrir áhrifamat á vatnshlot

https://vatn.is/haf-og-vatn/stjorn-vatnamala/ahrifamat-fyrir-vatnshlot/

